PEMAHAMAN 4

Baca petikan perbahasan di bawah ini dengan teliti. Kemudian, jawab soalan-soalan yang berikutnya.


Yang dihormati Tuan Pengerusi Majlis, yang berusaha Tuan Pegawai Pelajaran Daerah, Guru Besar-Guru Besar, guru-guru, dan para hakim yang arif, serta tuan-tuan dan puan-puan.


Berdirinya saya di sini adalah untuk mempertahankan tajuk perbahasan pada hari ini, iaitu “Iklan Lebih Banyak Mendatangkan Kebaikan daripada Keburukan kepada Pengguna”.

Hadirin yang dihormati,


Maksud iklan ialah cara memberitahu maklumat tentang sesuatu barangan atau perkhidmatan kepada pengguna. Oleh itu, iklan tidak boleh dianggap sebagai tidak memberikan sebarang faedah kepada pengguna. Malah, iklan lebih banyak membantu pengguna dari segi maklumat tentang barang-barang atau perkhidmatan tertentu dan tempat untuk mendapatkannya.

Tuan-tuan dan puan-puan,


Iklan bukan sahaja merupakan saluran yang menyampaikan pengetahuan kepada pengguna, malah iklan membantu pengguna merancang perbelanjaan mereka. Apabila pengguna mempunyai pengetahuan yang cukup tentang sesuatu barang, maka mudahlah bagi mereka membuat pilihan terhadap barang-barang yang ingin dibeli. Hal ini bukan sahaja menjimatkan perbelanjaan tetapi juga dapat menjimatkan masa ketika berbelanja.

Hadirin yang dihormati,


Sama ada sedar atau tidak, iklan telah membantu kita membeli majalah atau surat khabar pada harga yang rendah daripada harga sepatutnya. Pihak pengiklan telah membayar kepada pihak penerbitan majalah atau akhbar yang menyiarkan iklan mereka. Secara tidak langsung, syarikat iklan telah membantu menanggung perbelanjaan sesuatu penerbitan majalah atau akhbar tersebut. Dengan ini, harga jualan majalah dan akhbar turut dikurangkan. Langkah sedemikian menguntungkan pengguna kerana mereka tidak perlu berbelanja lebih untuk bahan bacaan tersebut.

Tuan-tuan dan puan-puan,


Berdasarkan hujah-hujah yang disebutkan tadi, ternyatalah kebenaran tajuk perbahasan ini berpihak kepada kami. Saya akhiri hujah saya dengan kata-kata, “Jangan cuba menegakkan benang yang basah kerana kebenaran yang mutlak itu milik kami!”


Terima kasih.

1
Apakah kebaikan iklan kepada pengguna?


A
Iklan membantu melariskan barang-barang jualan


B
Iklan membantu pengguna membeli barangan dan perkhidmatan


C
Iklan menyalurkan maklumat barangan dan perkhidmatan


D
Iklan menyediakan barang-barang keperluan

2
Bagaimanakah iklan dapat membantu pengguna berjimat cermat?


A
Pengguna dapat membuat pilihan barangan yang terbaik apabila berbelanja


B
Iklan memberitahu pengguna tempat jualan barang-barang keperluan


C
Pengguna akan berbelanja sesuka hati apabila jualan murah diiklankan


D
Pengguna tidak dikenakan bayaran bagi maklumat daripada iklan

4
Jika kamu seorang Pegawai Pengiklanan, apakah maklumat utama yang akan kamu sebarkan kepada pengguna?


A
Harga sesuatu barang


B
Mutu barangan


C
Tempat sesuatu barang itu dikeluarkan


D
Kegunaan barang-barang yang dikeluarkan
3
Pernyataan yang berikut adalah BENAR tentang iklan, kecuali


A
iklan membantu pengguna mengetahui sesuatu barangan dan perkhidmatan.


B
iklan membantu syarikat pengeluaran memperkenalkan barang-barang jualan.


C
iklan membantu pengguna membuat aduan tentang sesuatu barangan yang dibeli.


D
iklan membantu pengguna mengetahui mutu sesuatu barangan.

5
Rangkai kata pengetahuan yang cukup dalam petikan bermaksud


A
tempat untuk memperoleh ilmu


B
kepentingan ilmu 


C
cara-cara menyebarkan ilmu


D
mempunyai ilmu yang diperlukan

Jawaban:

1  C      2  A      3  B      4  C      5  D

